
 

 

 

 

Samarbeidsavtale mellom Fyresdal 
idrettsråd og Fyresdal kommune 
Gjeld frå: 01.10.2026 Partar: 

• Fyresdal idrettsråd 
• Fyresdal kommune 

1. Formål 
Formålet med avtalen er å styrke samhandlinga mellom Fyresdal idrettsråd og Fyresdal 
kommune for å sikre gode rammevilkår for idrett, fysisk aktivitet og frivillig arbeid i 
kommunen. Samarbeidet skal bidra til: 

• Auka attraktivitet og folkehelse 
• Betre integrering og inkludering 
• God ressursutnytting av frivilligheita 
• Felles forståing av behov, prioriteringar og framtidige anleggsplanar 

2. Samarbeidsforum 
Partane er einige om å etablere eit fast årleg samarbeidsforum.  Frå Fyresdal kommune 
møter: Ordførar, kommunedirektør, leiar av hovudutvalet for oppvekst, kultur og omsorg 
(OKO utvalet), og sekretæren for idrettsrådet. 

Frå  Fyresdal idrettsråd møter gjeldande styret, det vil seie ein frå kvart idrettslag organisert i 
NIF. 

I tillegg møter Fyresdal skyttarlag slik at alle idrettslaga i kommunen er representert.  
Skyttarlaget har ikkje stemmerett i idrettsrådet, men er medlem i samarbeidsforum, slik at ein 
kan sjå alle idrettsaktivitetar i Fyresdal kommune samla. 

• Det skal gjennomførast to møte pr. år, eitt vintermøte og eitt tidleg haust. 
• Fyresdal kommune deltek på dei møta som Fyresdal idrettsråd allereie har etablert. 
• Møta skal vere ein arena for dialog, prioritering og planlegging av tiltak. 
• Det er Fyresdal idrettsråd som kallar inn til møta. 

 



3. Tema for samarbeid 
Samarbeidsforumet skal særleg arbeide med følgjande område: 

• Økonomisk stønad og medfinansiering av idrettsanlegg Partane skal drøfte behov, 
mogleg finansiering og prioriteringar knytt til eksisterande og nye anlegg. 

• Felles arrangement Det skal vurderast om kommunen og idrettsrådet kan samarbeide 
om arrangement som fremjar aktivitet, folkehelse og inkludering. 

• Tilskotsordningar og kulturmidlar Partane skal saman sjå på korleis ein kan 
stimulere til auka kommunale kulturmidlar og sikre føreseielege rammer for lag og 
foreiningar. 

• Kapasitetsanalyse og framtidige behov Partane skal vere i forkant av utviklinga og 
saman vurdere behov for nye anlegg, oppgradering av eksisterande anlegg og 
konsekvensar av større utviklingsprosjekt i kommunen. 

• Kommunikasjon og prioriteringar Kommunen skal, så langt det er mogleg, 
informere idrettsrådet i forkant om kva tiltak og satsingar som er særleg aktuelle, slik 
at idrettsrådet kan gi relevante innspel. 

4. Oppfølging og vidare arbeid 
• Konkrete saker som skal handsamast, blir fastsett i  samarbeidsmøta. 
• Fyresdal idrettsråd utarbeider årleg ei kort oppsummering av status og prioriterte 

behov frå idretten. 
• Fyresdal kommune orienterer om relevante politiske prosesser, økonomiske rammer 

og utviklingsprosjekt. 

5. Sekretær 
• Fyresdal kommune sin administrasjon er sekretær for idrettsrådet ved styremøte og 

årsmøte. 

6. Varigheit og revisjon 
• Avtalen gjeld frå 01.10.2026 og vidare inntil ein av partane ynskjer revisjon. 
• Avtalen skal vurderast og eventuelt reviderast kvart fjerde år, eller ved behov. 

6. Signaturar 
For Fyresdal idrettsråd: 

Dato / Stad 

For Fyresdal kommune: 

Dato / Stad 

 


